
Johari nafi sekat Mahathir bertanding 
JITRA 26 Ogos - Ketua U M N O 
Bahagian Kubang Pasu Datuk Mohd. 
Johari Baharum menafikan dakwaan 
terdapat pihak cuba menyekat bekas 
Perdana Menteri, Tun Dr. Mahathir 
Mohamad bertanding sebagai per-

wakilan U M N O bahagian itu. 
Menurutnya, bekas pemimpin ne-

gara itu merupakan antara 17 calon 
yang tersenarai untuk bersaing bagi 
merebut tujuh kerusi perwakilan 
pada Persidangan U M N O Bahagian 

Kubang Pasu, 9 September ini. 
"Saya sedih apabila Tun (Mahathir) 

mendakwa saya cuba menyekat beliau 
sebagai perwakilan sedangkan saya 
tidak pernah menyekat beliau, itu 
haknya," katanya yang juga Timbalan 

Menteri Keselamatan Dalam Negeri 
kepada pemberita di sini, hari ini. 

Johari menyerahkan keputusan ke-
pada perwakilan bahagian sama ada 
untuk memilih Dr. Mahathir atau 
sebaliknya. 


